SEGUNDA CARTA DEL APOSTOL
SAN JUAN

Achesecuate jendese, i Juan

1Juan ndei se. Ameite se. A aico & mbesa mbesa ndeje a, Ari. Dios
chiirabo tuchi cho nde re. Nderiiri je abe aico & mbesa mbesa a. Co aico
nyesecua tuchi jendese co. Dios rese quia jéingo tuchite nguia tiqui.
Nyebe Dios quiato riqui nguia nyesecua jate jendese fiqui. 2Achesecua
tuchite quia jendese co. Dios cheé nguiatu siqui beite quia nandechiangui
re co.

3Dios rei nanderu. Jesucristo rei eriiri. Sa fiquf ndiqui tura jendese.
Sa {iqui ia ed tuchi riqui jendese. Sa fiqui ndiqui jembia bei tuchi. Uqui
ndiqui nyesecua tuchi jendese fiqui. Uqui fiee fioofio ed tuchi quia fiqui.

4Nderiiri mo ngue chi tuchi Dios cheé ndese seje ra. Seya tuchi que
fiquf mose ra. 5Nandechesecua ja cho nguia nandechiese. Dios cheé
yasu ed no a nde. Dios cheé fiiinda bei cho fiene. 6Nandechesecua mose
nandechiese, nandeico Dios cheé ndui si . —Jenyesecua cho jenyiese,
i quiatu ngue Dios nande je re. Cose ndare bei chd jéingo nguia tiqui
andu a.

Aba mbiir{ irisa

7Mbia tubirid ndiqui aba mbiirf irite a cote. Jesucristo que tu ibate
si mbiara nda, i sered nea. Cristo ucuayasa, i cho tiqui je re. Aba mbiirf
irfsa, i abe que {iqui je ra. 8Cochee chd jéingo. Mbae jésai iru iru ed
sacud Dios je. Uqui mose ra Dios jenyisad sibishord tura tuchi j&je.
9Emo icha mose Cristo cheé si, Dios resenda ea fio iqui nde. Emo siqui
bei mose Cristo cheé ndese, Dios resenda tuchi cho fiqui nde. Cristo
resenda abe no. 19Emo mbia mbaaquiatu quiatu mose Cristo cheé ndui
si ed, {iqui jéisi turd ed flo nguia jenyuchtaa. Jefiee tura tura aroneate
ee. 11Ae fiee turd nguia ee {iqui nii nae, ae abe cho eicua ndiqui nguia
era si.

Juan embesa hui bei

12Mbae tasenei ja tuchi jéje, ae rei que se ra. Ambesa oco sereate
mondo jéje. Tambuchecua tuchi cho oso fiee j€je, ae que se ra. Nandeya
tuchi sacua nandechiese.

13Djos chiirabo tuchi chd ndenongue re. Eriiri ja saludos mondo quia
ndeje aque. Amén.

